
இராமநாதபுரம்  மாவட்டத்தின் கடந்த வார வானிலை
பெரும்பாலான பகுதிகளில் அதிகபட்ச வெப்பநிலை 31°-32° செல்சியஸ் ஆகவும், குறைந்தபட்ச வெப்பநிலை 26°-9° செல்சியஸ் ஆகவும் பதிவானது.

குறுஞ்செய்தி :
மாவட்டத்தின் ஒரு சில இடங்களில் மே 16 மற்றும் 17 தேதி லேசான மழைக்கு வாய்ப்புள்ளது. அதிகபட்ச வெப்பநிலையானது 31°-32° செல்சியஸ் ஆகவும், குறைந்தபட்ச வெப்பநிலையானது 26°-28° செல்சியஸ் ஆகவும் பதிவாகலாம். வானம் பொதுவாக மேகமூட்டத்துடன் காணப்படும். மணிக்கு 12 முதல்18 கி.மீ வேகத்தில், தென்மேற்கு திசையிலிருந்து காற்று வீசக்கூடும். 

பொது ஆலோசனை: 
கடந்த சில நாட்களாக, ஒரு சில இடங்களில் கோடை மழை பெய்துள்ளது. அடுத்த சில நாட்களுக்கும் மழை எதிர்பார்க்கப்படுகிறது. 

விவசாயிகள் தங்கள் நிலத்தில் கோடை உழவுப் பணியினை மேற்கொண்டு மழை நீர் வீணாகாமல் நிலத்தினுள் சேமிப்பதோடு, மண்ணில் மறைந்துள்ள பூச்சிகளின் முட்டைகள் மற்றும் கூட்டுப்புழுக்களை நிலத்தின் மேற்பரப்பிற்கு கொண்டுவந்து சூரிய ஒளியின் மூலம் அழிக்கலாம். 
இடி மின்னல் எச்சரிக்கை: 
மாவட்டத்தின் ஓரிரு இடங்களில் மே 16 முதல் 20 தேதி இடி மின்னலுக்கான  வாய்ப்பு  உள்ளது. வயல்களில்  ஆடுகளை கிடை  அமர்த்துதல் மற்றும் மேய்ச்சலின் போது போதிய பாதுகாப்பு நடவடிக்கைகளை மேற்கொள்ளவும்.  இந்த காலகட்டத்தில் கால்நடைகளை   மேய்ச்சலுக்கு வெளியே  அனுப்பாமல், மின்கம்பம் மற்றும்  மரங்களில்  கட்டாமலும்  பாதுகாப்பாக கொட்டகைகளில்  கட்டி வைக்கும்படியும் கேட்டு கொள்ளப்படுகிறார்கள். 
எதிர்பார்க்கப்படும் வானிலைக்கேற்ற வேளாண் ஆலோசனைகள் 
முக்கிய பயிர்கள் : தக்காளி, தென்னை, கனகாம்பரம், கால்நடை.
தக்காளி: 
தக்காளி பயிரில் புள்ளி வாடல் நோய் தாக்குதல் பரவலாக தென்பட வாய்ப்பு உள்ளது. இந்நோய்
தாக்குதலால் இலைகள், தண்டு மற்றும் பழங்களில் கோடுகள் காணப்படும். 
சிறிய கருப்பு வட்ட புள்ளிகள் இளம் இலைகளில் தோன்றும். இலைகள் அடர் பழுப்பு நிறமாக மாறும். 
பழங்களில் அரை அங்குல விட்டம் அளவிற்கு பல புள்ளிகள் காணப்படும். பழுத்த பழங்களின்
கழுத்துப் பகுதியில் சிவப்பு மற்றும் மஞ்சள் நிறமாக காணப்படும். 
புள்ளி வாடல் வைரஸ் நோயானது செடிப்பேன் மூலம் பரவுகின்றது. பாதிக்கப்பட்ட செடிகளை நீக்கி அழித்துவிட வேண்டும். வேலிப் பயிர்களை வளர்க்க வேண்டும். 
மேலும் 5மில்லி இமிடாகுளோப்ரைடு அல்லது ஊடுருவும் பூச்சிக் கொல்லிகளில் ஏதேனும் ஒன்றை தேவையான அளவு தண்ணீரில் கலந்து தெளித்து கட்டுப்படுத்தலாம்.
தென்னை: 
நிலவும் பருவச்சூழ்நிலையில் தென்னையில் சிவப்புக் கூண் வண்டு தாக்குதல் பரவலாக தென்படுகின்றது. இவ்வண்டின் தாக்குதலால் மரத்தில் ஓட்டைகளும், ஓட்டைகள் வழியே திசுக்களைத் தின்ற பின் வெளியே தள்ளப்பட்ட மரநார்களும் காணப்படும். புழுக்கள் உட்சென்ற சிறிய துவாரத்தின் வழியே சிவப்புநீர் வடிந்து காய்ந்த பிசின் காணப்படும், 
மரத்தின் தண்டுப் பகுதியில் கூர்ந்து கவனிதத்தால், புழுக்கள் இரையும் சத்தம் கேட்கும். தாக்குதல் அதிகரிக்கும் நிலையில் மரத்தின் உட்புற ஓலைகள் மஞ்சள் நிறமாக மாறுகின்றன. அத்துடன் கொண்டைப் பகுதி முறிந்து விடுவதால் மரமானது பட்டுவிடும். 
இதனைக் கட்டுப்படுத்த ஒரு எக்டேருக்கு 1 பெரமோன் பொறி வீதம் வைக்க வேண்டும். (அதாவது 5 லிட்டர் வாளி ஒன்றில் 3 லிட்டர் தண்ணீர், 2 கிலோ ஆமணக்கு பிண்ணாக்கு, 2 அழுகிய வாழைப்பழம், 2 அன்னாசிப் பழ துண்டு மற்றும் 100 கிராம் சர்க்கரை சேர்த்து) வைக்க வேண்டும். 
அல்லது ஒரு மரத்திற்கு 100 மில்லி தண்ணீருக்கு 10மில்லி என்ற அளவில் புரோபன்னோபாஸ் மருந்தினை கலந்து வேர் வழியாக கொடுக்க வேண்டும்.
கனகாம்பரம்:

கனகாம்பரம் பூ பயிரில் நூற்புழுக்கள் தாக்குதல் தென்படகூடும். இவற்றின் தாக்குதலால் தாவங்கள் வளர்ச்சி குன்றி காணப்படும். மஞ்சள் நிற சுருக்கம் நிறைந்த காம்பு அறிகுறிகள் காணப்படும். இடைக்கணுவின் நீளம் குறைந்து ரோஜாபூ இதழடுக்கு போன்று காணப்படும். மேலும் இரண்டாம் மற்றும் மூன்றாம் நிலை வேர்களில் புண்கள் காணப்படும். 
இதனை கட்டுப்படுத்த ஒரு ஏக்கருக்கு 2 கிலோ என்ற அளவில் பேசிலியோமைசிஸ் லிலாசைனஸ் இயற்கை பூஞ்சானத்தை மண்ணில் இடவும். 
ஒரு எக்டேருக்கு 12½ டன் தொழுவுரம் இடவும். மேலும் எக்டேருக்கு 500 கிலோ வேப்பம் புண்ணாக்கு இடவும்.  
இரசாயண முறையில் இதனைக் கட்டுப்படுத்த ஒரு ஏக்கருக்கு 7கிலோ என்ற அளவில் கார்டாப் கைட்ராக்குளோரைடு உடன் நன்கு மக்கிய தொழுவுரம் சேர்த்து இடவும்.
கால்நடை:
கோழிகளுக்கு பி-காம்ப்லெக்ஸ் திரவத்தினை  குடி நீருடன்  கலந்து  அளிப்பதால்  வெப்ப  தாக்க  அழற்சியை  குறைக்கலாம். 
வெப்ப அழுத்தத்தை சமாளிக்க கோழி கொட்டகையின் ஒரு அலகு (யூனிட்) பகுதியில் பறவைகளின் எண்ணிக்கையை குறைத்து வைக்கும்படி  விவசாயிகள் அறிவுறுத்தப்படுகிறார்கள்.

